
GOUVÈNÈ CUOMO ANONSE AFÈMAJ HUDSON RAIL LINE 

 

Akò Amtrak/CSX Pral Amelyore Sèvis Pasaje, Plis Pwojè Ap Vanse 

 

Jodi a, Gouvènè Andrew M. Cuomo te anonse yon kontra afèmaj alontèm ant CSX Corporation ak 

Amtrak, pou pèmèt Amtrak pran kontwòl Hudson Line nèt ant Schenectady ak Poughkeepsie. Kontra a , 

ki te anvigè a 12:01 a.m. samdi 1ye desanm , ap asire sèvis tren pasaje pwograme priyorite ladan epi 

louvri chemen pou kat (4) pwojè enpòtan pou amelyorasyon chemennfè pou yon total $181 milyon dola. 

Amelyorasyon yo ap redui blokis toutolon Empire Corridor ant Vil New York ak Niagara Falls, epi l ap 

amelyore tan vwayaj ak fyabilite pou pasaje yo ak machandiz yo. 

 

Gouvènè Cuomo di konsa, “Chemennfè vitès rapid se yon pati enpòtan rezo transpò fiti Eta New York, 

epi kat (4) pwojè sa yo te vin posib gras ak yon akò istorik ki te dwe fèt depi lontan ant pasaje yo, epi 

patnè chemennfè pou machandiz yo se yon lòt etap pou amelyore ekonomi Eta New York avèk sipò yon 

sistèm chemennfè ki rapid, fyab ak efikas pou vwayajè pou biznis ak lwazi, ak pou konpayi k ap fè 

transpò machandiz nan eta a nan bato. Kominote yo, sitou sa ki nan pati nò New York, depannde 

transpò nan chemennfè pou sipòte aktivite ekonomik lokal la. Amelyorasyon nan sèvis chemennfè a ap 

kontinye pèmèt kreyasyon djòb ak kwasans biznis toupatou nan Eta New York.” 

 

Gouvènè Cuomo te fè konpetisyon avèk siksè, epi li te jwenn finansman chemennfè pasaje ki ra nan 

plizyè ane ki pase yo. Anplis asire finansman Hudson Line kapab depanse avèk efikasite nan aranjman 

afèmaj inik sa a, Gouvènè Cuomo ogmante finansman federal total Eta New York jwenn a plis pase $400 

milyon dola, epi li jwenn gwo kantite lajan eta a pou genyen konpetisyon federal yo. Apati jodi a, Eta 

New York ap fè pwogrè nan pwojè chemennfè pasaje avèk finansman federal, finansman eta a ak 

finansman lokal pou yon total $942 milyon dola.  

 

Depatman Transpò Eta New York te alatèt efò pou transfòme Hudson Line ki sou yon distans 94 mil ant 

Schenectady ak Poughkeepsie, ant yon liy ki kontwole pou machandiz ak yon liy Amtrak kontwole. 

Pandan plizyè deseni, yo te deziyen siyal yo pou prensip machandiz, epi tout planifikasyon ak 

konstwiksyon te depannde apwobasyon ak kontwòl chemennfè machandiz la. Deplwaman tren yo ak 

vanse kounye a ant lakou machandiz CSX ki nan Selkirk ak Sant Kòmann ak Kontwòl Amtrak nan Vil New 

York. Amtrak kapab amelyore Hudson Line tou, epi li kapab pran avantaj finansman Administrasyon 

Federal Chemennfè san apwobasyon CSX. 

 

Manm Kongrè Louise Slaughter, fondatè ak ko-prezidan Bicameral Bipartisan Congressional High-Speed 

and Intercity Passenger Rail Caucus, di konsa, “Pandan plizyè ane, mwen t ap travay pou amelyore sèvis 

chemennfè pasaje nan Empire Corridor nan Eta New York. Sa a se sètènman yon bon jan etap, epi mwen 

swete l ap sèvi kòm kòmansman pou akò sanblab k ap nan avantaj moun ki nan lòt pati Eta New York. 

Akò sa a prale lwen pou amelyore fyabilite ak vitès pou anpil milye Nouyòkè ki depannde sèvis 

chemennfè a pou aktivite yo epi pou rete konekte avèk manm fanmi yo. Mwen espere travay avèk tout 

moun ki konsène yo pandan n ap entwodui akò sanblab yo nan rejyon Rochester.” 

 

Joe Boardman, Prezidan ak Direktè Jeneral Amtrak, di konsa, “Avèk akò istorik sa a, Amtrak ak patnè eta 

nou yo kapab vanse ansanm kounye a pou kòmanse travay sou pwojè enfrastrikti enpòtan pou amelyore 

vwayaj pasaje yo nan chemennfè nan Eta New York. Objektif nou se pou bay yon eksperyans vwayaj fyab 

ak amizan pou pasaje yo. Mwen ta renmen di mèsi pou patnè eta ak patnè federal nou yo pou sipò yo 

kontinye bay nan vwayaj nan chemennfè nan rejyon an.” 

 

Manm Komisyon Depatman Transpò Eta New York (New York State Department of Transportation – 

NYSDOT), Joan McDonald, di konsa, “Pwojè chemennfè sa yo ap modènize teknoloji, y ap modènize koridò 

a, epi y ap amelyore eksperyans vwayaj lè yo ofri sèvis pi rapid ak pi efikas vwayajè yo kapab bezwen anpil. 

Akò ant Amtrak ak CSX vle di tou sistèm chemennfè rapid Eta a ap kalifye pou jwenn finansman federal 

siplemantè, epi n ap travay avèk patnè eta ak patnè federal nou yo pou kontinye yon fason dinamik.” 

 

Louis Renjel, vis-prezidan enfrastrikti estratejik CSX, di konsa, “CSX kontan anpil paske li te kapab travay 

avèk Eta New York ak Amtrak sou akò istorik sa a k kreye fondasyon an pou menm koneksyon 

chemennfè ki pi solid ant New York metwopoliten ak pati nò New York. Nou espere travay avèk Amtrak 

pandan l ap pran responsablite li pou operasyon nan Hudson Line ant Hoffmans ak Poughkeepsie. Akò a 

ap asire CSX ap gen mwayen pou kontinye ofri sèvis chemennfè pou machandiz pou kliyan yo yon fason 

ki efikas ak ekonomik epi ki pwoteje anviwònman an.” 

 

Travay deja kòmanse sou kat (4) pwojè amelyorasyon chemennfè enpòtan pou pasaje, epi NYSDOT ak 

Amtrak ap fè pwogrè sou li. Se gouvènman federal ki bay finansman $155,5 milyon dola pou pwojè sa yo 

ansanm avèk $147,6 milyon dola nan lajan dapre Lwa Ameriken pou Redrèsman ak Re-Envestisman. 

Kantite lajan $23,15 milyon dola a ap sòti nan Eta New York. Men kat (4) pwojè yo: 

 

 

· Konstwiksyon yon lòt chemennfè ant Rensselaer ak Schenectady pou redui blokis la nèt. Travay la te 

kòmanse sezon lotòn sa a sou yon pwojè $91,2 milyon dola pou bati yon chemennfè sou yon distans 17 

mil, pou double kapasite a ant de (2) vil yo. Avèk chemennfè senp ki la deja, yon tren dwe kanpe ak tann 

yon tren k ap vini nan direksyon opoze pou pase. Yon chemennfè doub ap elimine blokis enpòtan sa a 

pou tout koridò a, epi l ap amelyore tan pèfòmans lan pou tout tren yo ant Albany ak pwen lwès yo. 

Pwojè sa a te kòmanse sezon sa a avèk livrezon materyèl ak travay pasaj tiyo, avèk travay chemennfè a 

pou kòmanse ane k ap vini an ak reyalizasyon pwojè a ki pwograme pou fini nan sezon lotòn ane 2017. 

Travay la finanse nèt dapre Lwa Ameriken pou Redrèsman ak Re-Envestisman. 

 

 

· Konstwiksyon yon katriyèm chemennfè ki trè enpòtan nan estasyon Rensselaer pou redui blokis ak reta 

yo. Lè yo te bati estasyon Rensselaer nan ane 2002, pa t gen finansman pou bati yon katriyèm 

chemennfè. Tren yo rete tann deyò estasyon an pandan apeprè 20 minit pou yon platfòm vin disponib, 

sa ki lakòz blokis nan estasyon an ak reta pou pasaje yo. Pwojè sa a se yon pwojè $50,5 milyon dola ki 

finanse avèk lajan Eta a ak lajan federal. Konstriksyon an te kòmanse pou sezon sa a avèk travay pasaj 

tiyo ak livrezon materyèl yo toudabò, ansanm avèk 20.000 koneksyon chemennfè, 9.000 tòn balas, 

137.000 liv kranpon chemennfè, ak 1.000 plak ak sipò koneksyon. Enstalasyon chemennfè a ap kòmanse 

nan ane k ap vini an, epi yo prevwa tout pwojè a ap fini nan sezon lotòn 2017. 

 

 

· Amelyorasyon pasaj anivo sou Empire Corridor South pou amelyore sekirite a pou veyikil-a-motè yo ak 

tren yo. Chemennfè yo pase toutolon Hudson River kote moun yo ap viv, travay ak jwi aktivite bato ak 

lòt pastan, sa ki fè li enpòtan pou kwazman sou chemennfè yo fè avèk sekirite pou veyikil yo ak pyeton 

yo. Pwojè $2,45 milyon dola sa a gen ladan amelyorasyon sekirite nan 13 kwazman chemennfè k ap 

vanse nan konte Columbia, Dutchess ak Rensselaer. Travay la gen ladan enstalasyon nouvo limyè LED, 

flach ak klòch elektwonik, endikatè vitès, nouvo baryè ak konstwiksyon lòt amelyorasyon kalfou. Premye 

kote a nan Ferry Road ki nan vilaj Stuyvesant, Konte Columbia, fini deja. Amelyorasyon nan rès 12 kote 

yo dwe fini pandan de (2) pwochen ane yo. Travay la finanse nèt dapre Lwa Ameriken pou Redrèsman ak 

Re-Envestisman. 

 

 

· Amelyorasyon liy siyal sid Albany pou amelyore fyabilite sèvis chemennfè a nèt, sitou lè gen move tan. 

Pwojè sa a se yon pwojè $36,5 milyon dola pou ranplase fil siyal ki sou yon distans plis pase 60 mil, pou 

antere liy ki pann kounye a sou poto sou chemennfè a, epi pou ranplase enstalasyon fil ki la depi 30 tan 

avèk nouvo kab elektrik anba tè ak sikui elektwonik chemennfè. Fil siyal yo se sous blakawout souvan 

sou liy Hudson, sitou lè gen move tan. Tout vwayajè yo fè eksperyans fwistrasyon twò souvan pou 

deplase sou yon distans 15 mil pa èdtan sou chemennfè ki kapab sipòte 110 mil pa èdtan. Apeprè 30 

pousan nan reta nan sid Albany pandan move tan se akòz move fonksyònman oswa domaj siyal. Modèl 

ap vanse epi travay la ap kòmanse nan pwochen sezon an. Pwojè a ap vanse avèk lajan Eta a ak lajan 

federal chemennfè, epi yo prevwa l ap fini anvan fen ane 2016. 

 

 

Senatè Charles E. Schumer di konsa, “Sa a se yon bon nouvèl pou pasaje chemennfè New York, epi l ap 

finalman pèmèt anpil milyon dola depans nan amelyorasyon enpòtan chemennfè a ak fyabilite amelyore 

nou t ap sipòte depi lontan. Yo te konsidere dezyèm chemennfè ant Albany ak Schenectady depi lontan 

kòm pwojè chemennfè “Holy Grail” nan pati nò New York, epi nouvo estasyon ki nan Schenectady ak 

4yèm chemennfè ki nan estasyon Rensselaer ap fè vwayaj nan tren vin pi efikas ak pi amizan.” 

Senatè Ameriken Kirsten Gillibrand, yon manm Komite Anviwònman ak Travo Piblik Sena a, di konsa, 

“Mwen kwè toutbon nan fòs vitès rapid pral pèmèt kwasans ekonomik nan Eta New York. Envestisman 

nan nouvo enfrastrikti transpò se youn nan fason ki pi rapid ak pi efikas pou kreye anpil djòb kounye a, 

epi pou prepare fondasyon pou yon ekonomi k ap vanse ak pou plis djòb pidevan. Nou te travay di pou 

fè chemennfè vitès rapid vin yon reyalite nan eta nou an. Avèk nouvo pwojè sa yo k ap vanse, nou kapab 

konekte pi plis nan gwo biznis ak sant rechèch nou yo, konekte travayè ak biznis yo pi vit, atire nouvo 

biznis, fasilite nouvo inovasyon, epi kreye anpil milye djòb nan domèn konstwiksyon kounye a pandan n 

ap devlope liy chemennfè yo.” 

 

Reprezantan Paul Tonko di konsa, “Afè sa a ant Amtrak ak CSX se yon lòt etap nan bon direksyon pou 

vwayaj pasaje yo sou chemennfè nan Eta New York. Pandan n ap kontinye avèk travay sa a yon fason 

dinamik ak bati chemennfè vitès rapid, sitou avèk kat (4) pwojè enpòtan sa yo nan Capital Region, 

vwayajè yo ap kontinye konsidere chemennfè kòm lòt mwayen ki dirab ak konpetitif parapò avèk lè yo 

kondi vwati yo. Chemennfè se fòm vwayaj ki itilize plis enèji, epi li kapab ede amelyore mache rejyonal 

nou ak kalite lavi nou.” 

 

Vwayaj sou Amtrak te pi plis nan istwa 41yèm ane li nan mwa jiyè 2012. Tout endikasyon yo se sa 

tandans lan ap kontinye, sitou depi isit la nan Eta New York, envestisman nan enfrastrikti chemennfè 

pou pasaje gen priyorite epi yo bati yo pou premye fwa nan plizyè deseni. Albany-Rensselaer se 5yèm 

estasyon chemennfè Amtrak ki gen plis aktivite nan peyi a. Plis pase 1,65 milyon moun te vwayaje ant 

Albany ak Vil New York nan ane 2012 la, sa ki reprezante yon ogmantasyon apeprè 3 pousan parapò 

avèk ane 2011. 

